
				এই পাতাটির মুদ্রণ সংশোধন করা প্রয়োজন। 
রাত্রি
মোরে কর সভাকবি ধ্যানমৌন তোমার সভায় হে শর্বর্বরী, হে অবগুষ্ঠিতা । তোমার আকাশ জুড়ি’ যুগে যুগে জপিছে যাহারা
বিরচিব তাহাদের গীতা । তোমার তিমিরতলে যে বিপুল নিঃশব্দ উদ্যোগ
ভ্ৰমিতেছে জগতে জগতে আমারে তুলিয়া লও সেই তা’র ধ্বজচক্রহীন
নীরবঘর্ঘর মহারথে ।
তুমি একেশ্বরী রাণী বিশ্বের অন্তর অন্তঃপুরে
সুগম্ভীরা হে শু্যামাসুন্দরী ! দিবসের ক্ষয়ক্ষীণ বিরাট ভাণ্ডারে প্রবেশিয়া নীরবে রাখিছ ভাণ্ড ভরি’ । নক্ষত্র-রতন-দীপ্ত নীলকান্ত সুপ্তি-সিংহাসনে
তোমার মহান জাগরণ । আমারে জাগায়ে রাখ সে নিস্তব্ধ জাগরণতলে
নিৰ্ণিমেষ পূর্ণ সচেতন ।
কত নিদ্রাহীন চক্ষু যুগে যুগে তোমার আঁধারে
খুজেছিল প্রশ্নের উত্তর ।
তোমার নির্ববাক মুখে একদৃষ্টে চেয়েছিল বসি’
কত ভক্ত জুড়ি দুই কর ।
ミ> と。

